
ВОВЕД  

Концептот на интегритет е поширок поим од антикорупцијата која вообичаено 

подразбира борба против злоупотребата на доверената моќ за лична корист. 

Интегритетот на една локална самоуправа подразбира систем на вредности, ставови и 

активности на локалната самоуправа, што овозможува придржување кон законите,  

кодексот на однесување и етичко однесување и работни практики. 

Всушност, како што поимот интегритет е поширок од поимот антикорупција, така и 

системот на интегритет е посеопфатен од проценката и управувањето со ризиците, кои 

како фази се негов составен дел.  

Иако, генерално, корупцијата на локално ниво претставува рефлексија на состојбите на 

национално ниво, сепак се смета дека ранливоста на корупција на единиците на 

локалната самоуправа е поголема во однос на националните власти, бидејќи на 

локално ниво приходите се пониски, кадарот е генерално помалку стручен, 

интеракциите се почести и подиректни, а своја улога имаат и локалните елити и 

локалниот патриотизам.   

Корупцијата на локално ниво може да предизвика сериозни штети за локалните 

власти, за градовите и за граѓаните, бидејќи доведува до лошо распоредување на 

јавните средства, склучување на договори за јавни набавки со потпросечни 

изведувачи, неказнети кривични дела, влошување на  квалитетот на јавните услуги.1 

„Во земјите во развој, таа [корупцијата] може да ги попречи општините да ги постигнат 

целите за одржлив развој, да ја зголеми социоекономската нееднаквост, да го ослабне 

управувањето со животната средина, да ја зголеми ранливоста на катастрофи итн.“2  

Треба да се има предвид дека спречувањето на корупцијата и градењето на систем на 

интегритет водат кон подобрување на услугите на општината, поттикнување на учество 

во донесувањето одлуки кај заедницата и зголемување на довербата во локалната 

самоуправа. Но, борбата против корупцијата не е цел сама за себе. Таа може и треба 

да претставува средство за реформа на единицата на локална самоуправа, односно за 

унапредување на услугите, за вклучување на граѓаните, за финансиско закрепнување 

на општината.  За разлика од власта на национално ниво, кај единиците на локалната 

самоуправа постојат многу повеќе разлики кои се детерминирани пред сѐ од 

големината и од локалните специфичности. Оттука, секоја општина треба да изработи  

                                                           
1
 Борба против корупцијата во малите градови, Центар за напредок на јавниот интегритет, Правен 

факултет Колумбија, 2016  
2
 Алед Вилијамс и Кендра Дапи, Корупцијата и градот: Како донаторите можат да поддржат градење 

интегритет во урбаните простори, Бриф на У4, 2018:2 

свој план за интегритет зависно од проценетите специфични ризици и начините за 

нивна контрола.  

 

НАЧЕЛА НА СИСТЕМОТ ЗА ИНТЕГРИТЕТ НА ОПШТИНА БЕРОВО 

Целта на овој план е да промовира интегритетот  на политичко и на административно 

ниво, како основа за поттикнување на етичко однесување, отпорност кон корупција, 

создавање на услови за општествен развој, учество на граѓаните во одлучувањето за 

локалните потреби и интереси и поголема доверба на граѓаните во општината.Овој 

план ги опфаќа oрганите на општина Берово (Градоначалникот и членовите на Советот) 

и сите вработени во општинската администрација. 

Во Општина Берово не се толерира коруптивно однесување! 

Kорупцијата претставува сериозна закана за владеењето на правото, демократијата, 

човековите права и слободи, еднаквоста и социјалната правда, која го поткопува 

развојот и ја загрозува стабилноста на демократските институции, како и моралните 

основи на општеството. 

Во Општина Берово не се толерира која било друга форма на неетичко, казниво или 

друго незаконито однесување.  

Општина Берово се стреми кон развој на силна организациска структура и кохерентен 

систем за управување со интегритет.  

Интегритетот значи законито, професионално, независно, непристрасно, етичко, 

одговорно,  транспарентно и отчетно вршење на работи со кои избраните и 

службените лица го чуваат својот углед и угледот на општината, ги елиминираат 

ризиците и ги отстрануваат сомневањата од настанување и развој на корупција и со 

тоа обезбедуваат доверба на граѓаните во вршењето на јавните функции и во работата 

на јавните институции на локално ниво. 

 

ПРЕГЛЕД НА СПРОВЕДЕНИ АКТИВНОСТИ ВО РАМКИ НА ПРОЦЕНКАТА НА РИЗИЦИ 

Во насока на изработка на овој план, беа спроведени низа активности, во согласност со 

Методологијата за проценка на ризиците од корупција и судир на интереси на локално 

ниво (приложена во Анекс 1), во насока на прибирање на потребните и релевантните  

информации и документи за проценка на потенцијалните ризици од корупција во 

општината. За таа цел се спроведоа:  

 Десктоп истражување кое овозможи прибирање на надворешни документи 

како релевантна законска  регулатива за работењето на единицата на локална 

самоуправа, за спречување на корупцијата и судирот на интереси, етички 

кодекси и сл.; информации од претходно спроведени  истражувања на јавното 

мислење, медиумски написи, надворешни следења и оценка на работењето на 

општината спроведени од граѓански организации или надворешна ревизија; 

информации за проценка на степенот на транспарентност и отчетност на 

општината преку анализа на нејзината активна транспарентност и одговорите 

на барањата за слободен пристап до информациите од јавен карактер.  

 Прибирање на внатрешни документи потребни за процесот на проценка на 

ризиците од корупција и судирот на интереси, по претходно изработен и 

доставен список на потребни документи до општината.  

 Интервју со раководни лица3 и анкетирање на 15 административни 

службеници, преку претходно изработен прашалник кој е поделен во 14 

области, со 89 прашања: управни постапки, буџет, јавни набавки, управување 

со човечки ресурси, управување со средства, услуги и односи со странки, 

водење евиденција и архива, антикорупција, етика и интегритет, судир на 

интереси, постапка за поднесување приговори и претставки за прекршување на 

етичките начела и стандарди, санкции, внатрешна ревизија и надворешен 

надзор. 

 Користење на  резултатите од  спроведено истражување на јавното мислење за 

корупција и судир на интереси  на граѓаните од Општина Берово (приложени во 

Анекс 2).   

Врз основа на сите овие информации и добиени сознанија, се премина кон:  

 мапирање на постапките, процедурите и функциите во единицата на локална 

самоуправа кои се проценуваат како особено чувствителни на корупцијата;  

 

 

 проценка на активностите што се преземаат за спречување на корупцијата и 

судирот на интереси;     

 

 

                                                           
3
 Интервју со градоначалникот на општина Берово Звонко Пекевски, Раководител на сектор за човечки 

ресурси Емилија Ваканска и внатрешна ревизорка Марина Предарска беше реализирано на 30.3.2022.  

 идентификување на ризици од корупција и судир на интереси и факторите што 

ги овозможуваат;  

 проценка на интензитетот на ризиците од корупција и судирот на интереси со 

оценки од 1 како најниско ниво на ризик до 9 како највисоко ниво на ризик и;  

 изготвување на предлог-мерки што треба да се преземат за секој од утврдените 

ризици,  временска рамка за нивна реализација, одредување на лице кое е 

одговорно за реализација на мерката како и индикатор за мерење на 

успешноста на реализација односно изготвување на самиот план за интегритет.  

ИДЕНТИФИКУВАНИ РИЗИЦИ ОД КОРУПЦИЈА И НИВНИОТ ИНТЕНЗИТЕТ 

Како резултат на претходно спроведените активности,  и врз основа на проценка на 

факторите кои влијаат: надворешни (законски и околина), институционални (правила, 

практика, организација), индивидуални (кадар, управување и раководење и сл.) и 

оперативни (работен процес, процедури, контрола), во работењето на Општина 

Берово се утврдени корупциски ризици во следниве шест области:  

 Управни постапки,   

 Управување со човечки ресурси,   

 Јавни набавки, 

 Услуги и односи со странки,   

 Антикорупциски практики, етика и интегритет и   

 Внатрешна ревизија. 

Под ‘ризик од корупција‘ се подразбира „веројатност да се случи коруптивен настан кој 

ќе влијае негативно врз работењето на една институција“4. Ризиците од корупција се 

поврзуваат со институционални слабости во рамките на еден систем или процес кои 

можат да овозможат или поттикнат коруптивна практика, како и со слабостите на 

регулативата со која се уредува функционирањето на институциите наспроти 

толеранцијата кон корупција и казнивост. На ризиците од корупција може да се гледа 

на институционално, процедурално, секторско или проектно ниво. 

Во Општина Берово се утврдени седум ризици од корупција и судирот на интереси. 

Проценката на интензитетот на ризиците од корупција и судирот на интереси со 

оценки од 1 како најниско ниво на ризик до 9 како највисоко ниво на ризик е 

направена од страна на експертскиот тим и членови на работната група на Општина 

Берово. 

                                                           
4
 Методологија за проценка на ризиците од корупција и судир на интереси на локално ниво, јуни 2020 

година. Автори: Сабина Факиќ и Герман Филков. Стручен придонес: Ана Павловска Данева и Константин 
Битраков 

Листа на корупциски ризици и оценка на нивниот интензитет 

 

Р.БР. КОРУПЦИСКИ РИЗИК ОЦЕНКА НА 

ВЛИЈАНИЕТО  

ОЦЕНКА НА 

ЗАЧЕСТЕНОСТ  

ВКУПНА 

ОЦЕНКА НА 

ИНТЕНЗИТЕТОТ 

1 Ризици од корупција поради 

отсуство на поширока 

примена на начелото на  

делегирање на 

надлежностите за решавање 

3 2 6 (3х2) 

2 Ризици од злоупотреба на 

дискрециските овластувања 
3 2 6 (3х2) 

3 Ризици од ангажирање 

блиски лица (роднински, 

пријателски, партиски) 

3 3 9 (3х3) 

4 Ризици од корупција при 

спроведување на постапките 

за јавни набавки и 

реализирање на договорите 

за јавни набавки 

3 3 9 (3х3) 

5 Ризици од корупција при 

процесот на давање на 

услуги и во односите со 

странките   

2 2 4 (2х2) 

6 Ризици од корупција поради 

отсуство на функционални 

механизми за спречување на 

корупцијата  

2 3 6 (2х3) 

7 Ризици поради неземање 

предвид на ризиците од 

корупција при 

спроведување на 

внатрешната контрола  

2 2 4 (2х2) 

ПЛАН ЗА ИНТЕГРИТЕТ 

1. Ризици од корупција поради отсуство на поширока примена на начелото на делегирање на надлежностите за решавање 

Акција  Период  Одговорност Индикатор за активност  Индикатор за успешност  

Издавање овластувања на 

службени лица за дел од 

управните постапки и реалните 

акти (изводи, уверенија, потврди, 

решенија за слободен пристап, и 

сл.) преку спроведување на 

начелото на делегирање (член 14 

и 23 од ЗОУП). 

Во рок од еден 

месец по усвојување 

на Планот за 

интегритет. 

Општината да 

определи лице 

одговорно за 

спроведување на 

акцијата. 

Донесени решенија за 

делегирање на 

овластување на службени 

лица во најмалку три 

постапки. 

 

Службените лица 

самостојно ги завршуваат 

100 % од управните 

постапки за кои има 

овластувања. 

Изработка на предлог и за други 

управни постапки за кои 

градоначалникот може да издаде 

овластувања на службените лица.  

Во рок од три 

месеци по 

усвојување на 

Планот за 

интегритет. 

Општината да 

определи лице 

одговорно за 

спроведување на 

акцијата. 

Изработена предлог-

листа.  

Листата служи како основа 

за понатамошна 

делегација на 

надлежностите.  

Измена и дополнување на актот 

за систематизација на работните 

места за утврдување на работни 

места кои водат и завршуваат 

управни постапки.  

При првата следна 

измена или 

изработка на нов 

Правилник, но 

најдоцна две години 

по усвојувањето на 

Општината да 

определи лице 

одговорно за 

спроведување на 

акцијата. 

Изменет Правилник за 

систематизација на 

работните места.  

Службените лица на 

работните позиции 

самостојно ги завршуваат 

управните постапка.  

Планот за 

интегритет. 

Објаснување на мерката за 

делегирање на надлежности на 

сите вработени – потребата од 

примена, идејата и целта на 

мерката, примената (преку 

советување, состанок, обука и сл.). 

Веднаш по 

усвојувањето на 

Планот за 

интегритет.   

Општината да 

определи лице 

одговорно за 

спроведување на 

акцијата. 

Преземените мерки се 

споделени и им се 

објаснети на вработените. 

Вработените ги разбираат 

и ги спроведуваат 

промените.  

2. Ризици од злоупотреба на дискрециските овластувања  

Акција  Период  Одговорност Индикатор за активност  Индикатор за успешност  

Изработка на листа на 

дискрециски овластувања на 

градоначалникот и на службените 

лица (оние кои најчесто се 

употребуваат во праксата).  

Во рок од три 

месеци по 

усвојување на 

Планот за 

интегритет. 

Општината да 

определи лице 

одговорно за 

спроведување на 

акцијата. 

Изработена листа на 

дискрециски овластувања.  

Листата е доставена до 

градоначалникот и служи 

како основа за натамошни 

мерки.  

Изработка на внатрешни 

процедури за употреба, 

ограничување, рационализација 

на примената на дискрециските 

овластувања со образложение, 

документирање, проверка и 

контрола (вклучително и за 

Најдоцна една 

година по 

усвојувањето на 

Планот за 

интегритет.  

Општината да 

определи лице 

одговорно за 

спроведување на 

акцијата. 

Изработени и донесени 

внатрешни процедури.  

Спроведување на 

процедурите, односно 

дискрециските 

овластувања се користат 

во согласност со 

процедурите.   

постапување по добиени 

претставки, предлози, 

иницијативи за чие постапување 

има дискрециско право).  

Запознавање на вработените со 

донесените процедури и со 

постапките.  

Тековно, по 

донесување на 

секоја процедура.  

Општината да 

определи лице 

одговорно за 

спроведување на 

акцијата. 

Процедурите се 

споделени со вработените 

и тие се запознаени со 

постапките.  

Вработените ги разбираат 

процедурите и постапките.  

Назначување Секретар на 

општината.  

Веднаш по 

усвојувањето на 

Планот за 

интегритет.   

Општината да 

определи лице 

одговорно за 

спроведување на 

акцијата. 

Назначен е Секретар на 

општината.  

Секретарот ги извршува 

законските надлежности.  

3. Ризици од ангажирање блиски лица (роднински, пријателски, партиски) 

Акција  Период  Одговорност Индикатор за активност  Индикатор за успешност  

Изработка на нова функционална 

анализа заради потребата од 

внатрешна реорганизација и 

систематизација, како и 

усогласување со обврските од 

Планот за интегритет.   

Најдоцна една 

година по 

усвојувањето на 

Планот за 

интегритет. 

Општината да 

определи лице 

одговорно за 

спроведување на 

акцијата. 

Изработена е нова 

функционална анализа.  

Анализата претставува 

основа за преземање на 

натамошни соодветни 

мерки. 

Промена на внатрешната 

организација и на актот за 

систематизација.  

Во рок од три 

месеци по изработка 

на функционалната 

анализа.  

Општината да 

определи лице 

одговорно за 

спроведување на 

акцијата. 

Актот за систематизација е 

променет во согласност со 

функционалната анализа.  

Актот се применува 

доследно.  

Информирање на вработените за 

потребата од мерките, нивната 

суштина, цел и начинот на 

спроведување.  

Тековно.  Општината да 

определи лице 

одговорно за 

спроведување на 

акцијата. 

Вработените се целосно 

информирани.  

Вработените ги разбираат 

мерките и процесите кои 

следат и се преземаат во 

насока на намалување на 

ризиците од корупција при 

вработување и 

ангажирање лица. 

4. Ризици од корупција при спроведување на постапките за јавни набавки и реализирање на договорите за јавни набавки 

Акција  Период  Одговорност Индикатор за активност  Индикатор за успешност  

Изработка на интерна процедура 

за јавни набавки со детален опфат 

на фазите и процесите во кои 

постојат ризици од корупција, 

дискрециско одлучување и кои не 

се прецизно регулирани во 

Законот за јавните набавки (Меѓу 

другото, процедурата да опфати и: 

Во рок од три 

месеци од 

усвојувањето на 

Планот за 

интегритет.  

 

Општината да 

определи лице 

одговорно за 

спроведување на 

акцијата. 

 

Интерната процедура е 

изработена и донесена.  

Јавните набавки се 

спроведуваат во 

согласност со 

процедурата. 

задолжително следење на 

реализацијата на Планот за јавни 

набавки на квартално ниво, 

следење и анализа на 

конкуренцијата на тендерите на 

годишно ниво, именување лица за 

следење на реализација на 

договорите за јавни набавки, 

итн.).  

Зголемување на капацитетите на 

општината за спроведување на 

јавните набавки (Запознавање на 

сите вработени со новата 

процедура, Обука за јавни 

набавки за сите вработени, 

Проширување на бројот на 

вработени кои членуваат во 

комисиите за јавни набавки, 

Зголемување на бројот на 

вработени задолжени за јавни 

набавки во Одделението за 

финансиски прашања итн.). 

Веднаш по 

усвојување на 

Планот за интегритет 

и натаму да се 

спроведува 

континуирано. 

Општината да 

определи лице 

одговорно за 

спроведување на 

акцијата. 

Преземени се мерки за 

зголемување на 

капацитетите на 

општината за 

спроведување на јавните 

набавки.  

Зголемени се 

капацитетите на 

општината за 

спроведување на јавните 

набавки.  

Редовно информирање на Веднаш по Општината да Дополнителни Граѓаните се поредовно и 

граѓаните за јавните набавки на 

општината (на разбирлив начин и 

во разбирлив формат за 

граѓаните, преку веб-страница, но 

и во печатен формат). 

усвојување на 

Планот за интегритет 

и натаму да се 

спроведува 

континуирано. 

определи лице 

одговорно за 

спроведување на 

акцијата. 

информации се поставени 

на веб-страната и на друг 

начин и формат.  

подетално информирани 

за јавните набавки на 

општината. 

5. Ризици од корупција при процесот на давање на услуги и во односи со странките  

Акција  Период  Одговорност Индикатор за активност  Индикатор за успешност  

Објавување на веб-страницата на 

општината на информации за  

правата и обврските на 

инспекторите и на листите за 

проверка за секоја инспекциска 

служба.  

Во рок од еден 

месец по 

усвојувањето на 

Планот за 

интегритет.    

Општината да 

определи лице 

одговорно за 

спроведување на 

акцијата. 

 

Информациите за 

инспекциите се поставени 

и се јавно достапни на 

веб-страницата на 

општината.  

Намалени се поплаките за 

недоразбирања околу 

инспекцискиот надзор.  

Објавување/проверка и корекција 

на објавеното на веб-страницата 

на општината на сите услуги што 

ги дава општината, со 

информации за опис на услугата, 

одговорното лице за секоја услуга, 

потребните обрасци и 

документацијата за добивање на 

услугата, роковите за постапување 

Во рок од шест 

месеци по 

усвојувањето на 

Планот за 

интегритет. 

Општината да 

определи лице 

одговорно за 

спроведување на 

акцијата. 

 

Информациите за услугите 

се поставени и се јавно 

достапни на веб-

страницата на општината.   

Граѓаните ги користат 

информациите, односно се 

намалува бројот на 

граѓани кои доаѓаат во 

општината заради општи 

информации за услугите и 

бројот на поплаки за 

услугите.  

и можност за пријавување 

неправилности.  

Ревидирање на внатрешните 

процедури за процесот на давање 

на услугите. 

Во рок од една 

година од  

усвојувањето на 

Планот за 

интегритет. 

Општината да 

определи лице 

одговорно за 

спроведување на 

акцијата. 

Процедурите се 

ревидирани и 

унапредени.  

Давањето услуги во 

општината се одвива 

според ревидираните 

процедури.  

Изработка на интерна анализа на 

ефикасноста во постапување по 

предмети и давање услуги 

(примени жалби итн.) и 

објавување на резултатите.  

Во првата наредна 

година по 

усвојување на 

Планот за 

интегритет.  

Општината да 

определи лице 

одговорно за 

спроведување на 

акцијата. 

Анализата е изработена.  Резултатите од анализата 

се објавени и се преземаат 

мерки согласно 

резултатите.  

6. Ризици од корупција поради отсуство на функционални механизми за спречување на корупцијата  

Акција  Период  Одговорност Индикатор за активност  Индикатор за успешност  

Назначување на лице за 

интегритет, објавување и 

запознавање на вработените и на 

јавноста (веб-страна) со контакти 

и надлежности.  

Веднаш по 

усвојувањето на 

Планот за 

интегритет.   

Општината да 

определи лице 

одговорно за 

спроведување на 

акцијата. 

 

Назначено е лицето за 

интегритет.  

Лицето ги координира 

активностите за 

спроведување на Планот 

за интегритет и прима и 

разгледува претставки за 

неетичко однесување на 

вработените.  

Изработка и донесување на 

внатрешен акт/процедура за 

Во рок од три 

месеци по 

Општината да 

определи лице 

Интерната процедура е 

изработена и донесена.  

Процедурата се 

применува.  

пријавување корупција. усвојувањето на 

Планот за 

интегритет. 

одговорно за 

спроведување на 

акцијата. 

Воведување на нови, 

унапредување и/или отфрлање на 

постојните механизми за 

пријавување на корупција и судир 

на интереси, согласно 

процедурата (пример, телефонски 

број, е-пошта, писмено, посебна 

деловодна книга на пристигнати 

пријави итн.). 

Во рок од шест 

месеци по 

усвојувањето на 

Планот за 

интегритет.   

Општината да 

определи лице 

одговорно за 

спроведување на 

акцијата. 

 

Механизмите се воведни 

и се функционални. 

Механизмите се 

спроведуваат (Број на 

поднесени пријави, 

според формата на 

пријавување). 

Изработка на план за 

спроведување обуки за 

интегритет за вработените.  

Во рок од три 

месеци по 

назначување на 

лицето за интегритет 

и понатаму 

континуирано. 

Општината да 

определи лице 

одговорно за 

спроведување на 

акцијата. 

Планот за обуки за 

интегритет е изработен и 

усвоен.  

Планот за обуки за 

интегритет се спроведува 

и секој вработен најмалку 

еднаш годишно е опфатен 

со некоја обука за 

интегритет во текот на 

спроведување на Планот 

за интегритет.  

Натамошно унапредување на 

транспарентноста на општината.  

 

Тековно.  Општината да 

определи лице 

одговорно за 

Веб-страната редовно се 

ажурира со потребните 

информации и 

Транспарентноста на 

општината е унапредена 

преку зголемен број 

 спроведување на 

акцијата. 

документите според 

членот 10 од Законот за 

слободен пристап до 

информациите од јавен 

карактер и се преземаат и 

други мерки.  

посети на веб-страната.   

Изработка и донесување на 

внатрешен акт/процедура за 

постапување со подароци, 

гостопримства итн. 

Во рок од шест 

месеци по 

усвојување на 

Планот за интегритет  

Општината да 

определи лице 

одговорно за 

спроведување на 

акцијата 

Актот е изработен и 

усвоен.  

Актот се применува.  

Изработување и донесување на 

интерна процедура за управување 

со движењето на предметите 

(може да се применува и на 

хартиена и на електронска 

евиденција). 

Во рок од шест 

месеци по 

усвојување на 

Планот за 

интегритет. 

Општината да 

определи лице 

одговорно за 

спроведување на 

акцијата. 

Актот е изработен и 

усвоен. 

Актот се применува.  

7. Ризици поради неземање предвид на ризиците од корупција при спроведување на внатрешната контрола 

Акција  Период  Одговорност Индикатор за активност  Индикатор за успешност  

Спроведување на внатрешна 

ревизија на клучните процеси во 

општината утврдени како 

Почнувајќи од 

првиот нареден 

годишен и 

Општината да 

определи лице 

одговорно за 

Изработените нови 

стратешки и годишен план 

за ревизија вклучуваат 

Предмет на внатрешна 

ревизија е најмалку еден 

од клучните процеси 

најризични за корупција (јавни 

набавки, давање на услуги, 

вработување – кадровска 

политика, итн.). 

стратешки план за 

внатрешна ревизија 

по усвојувањето на 

Планот за 

интегритет.  

спроведување на 

акцијата. 

 

дел од клучните процеси 

кои се утврдени како 

ризични за корупција.   

годишно.  

Објавување на ревизорските 

извештаи на веб-страницата на 

општината. 

Почнувајќи од 

првиот нареден 

ревизорски извештај 

и понатаму 

континуирано. 

Општината да 

определи лице 

одговорно за 

спроведување на 

акцијата. 

Извештаите се објавени на 

веб-страницата на 

општината.  

Граѓаните и 

заинтересираните страни 

се информирани за 

резултатите од 

спроведените внатрешни 

ревизии (Број на 

преземања на извештаите 

од веб-страницата на 

општината). 

 

 

 

Берово, јануари 2023 година 


